
Үндэслэл: Харшлын шалтгаант өвчин нь гуурсан 
хоолойн багтраа, харшлын ринит, конъюктивит, 
дерматит зэрэг олон хэлбэртэй байдаг. ДЭМБ-ын 
(Дэлхийн эрүүл мэндийн байгууллага) тооцоолсноор 
2012 оны байдлаар дэлхийн дээр 400 сая хүн харшлын 
ринитээр өвчилж, 300 сая гаруй хүн астма өвчнөөр 
шаналж байгаа бөгөөд энэ тоо 2025 он гэхэд 400 сая 
болж нэмэгдэх төлөвтэй байна.1

	 Харшлын өвчний үед бие махбодод дархлааны 
Th1 хамааралт хариу урвал дарангуйлагдаж, Th2 эсийн 
оролцоот хариу урвал идэвхжин, В эсээс IgE нийлэгжих 
нь ихсэж, эмнэлзүйн шинжүүд илэрдэг. Харин CpG 
ДНХ-ийг хэрэглэхэд Th1 хамааралт урвал идэвхжин, 
Th2 хамааралт урвал дарангуйлагдаж, В эсээс IgE 
нийлэгжил буурдаг тухай хэвлэлийн материалуудад 
тэмдэглэсэн байдаг. CpG ДНХ нь тодорхой ДНХ-ийн 
дараалалд агуулагдах метилжээгүй цитозин, гуаниний 
динуклеотид агуулсан ДНХ-ийн богино молекулууд 
юм. Эмгэгтөрөгчид илрэх CpG ДНХ хэмээх бүтцийг 
дархлааны эсийн TLR9 рецептор таньж холбогддог.2 
	 TLR9-ээр дамжин өрнөх өвөрмөц бус 
дархлааны хариу урвал нь Th1 хамааралт эсийн 
дархлааны урвалыг маш хүчтэй эрчимжүүлэн антиген 

өвөрмөц эсрэгбиеийн нийлэгжил, өвөрмөц CD8+Т 
эсийг өдөөдөг.3

	 Харшил, гуурсан хоолойн багтрааны үед 
хучуур эсийн доор фиброз, сорвижилт өөрчлөлт, 
коллаген ширхгийн хуримтлал нь өвчнийг хүндрүүлэх, 
архагшуулах нэг хүчин зүйл болдог. TGFβ (Transform-
ing growth factor) цитокин нь T зохицуулагч (T reg) 
эсээс ялгардаг бөгөөд харшил, гуурсан хоолойн 
багтрааны үед Th2 эсийн үйл ажиллагааг зохицуулдаг.4,5 
	 Харшлын өвчний үед CpG ДНХ эмчилгээг 
туршин үр дүнг тооцсон тухай олон тооны эрдэм 
шинжилгээний бүтээлүүд бий бөгөөд түүний 
эмчилгээний гол үр нөлөөг үнэлэх шаардлагатай юм. 

Зорилго: Харшлын ринит, гуурсан хоолойн багтраа 
өвчний үеийн CpG ДНХ эмчилгээний үр нөлөөг үнэлэх.

Зорилт:
1.	 Харшлын эмчилгээнд CpG ДНХ хэрэглэсэн тухай 

эрдэм шинжилгээний бүтээлүүдийг тоймлох.
2.	 Эрдэм шинжилгээний бүтээлүүдэд дүн 

шинжилгээ хийх.

Г.Ням-Очир1, Ч.Гансүх2, Б.Өлзийсайхан3, Г.Цолмонцэцэг4, Л.Энхсайхан5

1АШҮУИС, Сувилахуйн сургууль, Анагаахын суурь шинжлэх ухааны тэнхим
2,3АШҮУИС, Био-Анагаахын сургууль, Дархлаа судлалын тэнхим

4Баянгол дүүргийн Эрүүл мэндийн төв, Хүүхдийн эмнэлэг 
5Монгол улсын Засгийн газар, Эрүүл мэндийн яам 

Цахим хаяг: nyamochir@mnums.edu.mn, Утас: 88084593

Товч утга: Харшлын шалтгаант өвчлөл дэлхийн хүн амын дунд улам 
бүр өсөн нэмэгдэж байгаа бөгөөд нь гуурсан хоолойн багтраа, харшлын 
ринит, конъюктивит, дерматит зэрэг олон хэлбэртэй байдаг. Харшлын 
өвчний үед бие махбодод дархлааны Th1 хамааралт хариу урвал 
дарангуйлагдаж, Th2 эсийн оролцоот хариу урвал идэвхждэг. CpG (Cy-
tosine phosphate Guanine) ДНХ-ийг харшлын өвчний эмчилгээнд 
хэрэглэхэд Th1 хамааралт урвал идэвхжин, Th2 хамааралт урвал 
дарангуйлагдаж, В эсээс IgE нийлэгжил буурдаг. CpG ДНХ нь тодорхой 
дараалалд агуулагдах метилжээгүй цитозин, гуаниний динуклеотид 
агуулсан ДНХ-ийн богино молекулууд юм. Харшлын ринит, гуурсан 
хоолойн багтраа өвчний үед хийгдсэн CpG ДНХ эмчилгээний үр нөлөөг 
тодорхойлох зорилго дэвшүүлэн эрдэм шинжилгээний бүтээлүүдэд 
хийж дүн шинжилгээ хийн үзэхэд CpG ДНХ эмчилгээ нь харшлын 
өвчний эмгэг жамын эмчилгээнд чухал үр нөлөөтэй, болох нь харагдаж 
байна.

Арга, аргачлал: Анагаахын үндэсний номын сангийн 
NLM (National library of medicine) https://pubmed.ncbi.
nlm.nih.gov/ цахим хаягт хандан “CpG treatment, CpG-
ODNs, аllergic rhinitis, asthma murine model” гэх мэт 
түлхүүр үсгийг ашиглан хайлтын илэрцээс дэвшүүлсэн 
зорилготой илүү холбогдолтой, 2000 оноос хойш 
хэвлэгдсэн 10 гаруй эрдэм шинжилгээний бүтээлүүдийг 
түүвэрлэн авч тоймлов. Эрдэм шинжилгээний 
бүтээлүүдэд дүн шинжилгээ хийж харшлын өвчний үе 
дэх CpG ДНХ эмчилгээний үр нөлөөг үнэлэв. 

Үр дүн, хэлцэмж: Цахим хаяг дах “CpG treatment, аl-
lergic rhinitis” хайлтанд тус бүр 6000 гаруй, “asthma 
murine model” хайлтанд 4000 гаруй, “CpG-ODNs” 
хайлтанд 200 гаруй бүтээлүүд илэрч байна. Үүнээс 
түүвэрлэн авсан эрдэм шинжилгээний бүтээлүүлэд 
харшлын өвчний үеийн CpG ДНХ эмчилгээний үр 
нөлөөг дараах байдлаар тодорхойлсон байна.
	 Туршилтын хулганад (BALB/C) OVA (Ovalbu-
min)-аар үүсгэгдсэн харшлын эмгэг загварт CpG ДНХ-
ийн ODNs (oligodeoxynucleotides) хэлбэрийг хэрэглэхэд 
Th2 хамааралт урвал саарч байсан тухай тэмдэглэсэн 
байна.7

	 In vitro судалгаагаар CpG ДНХ-ийн ODNs 
хэлбэр нь В лимфоцит эсийн T-bet-ийг идэвхжүүлж, В 
эсээс IgE нийлэгжихийг Т эсээс хамааралгүйгээр 
саатуулж байжээ. TLR9-өөр өдөөгдөх энэ урвал 
цаашдаа Th1-ийг идэвхжүүлэн IFNγ, IL-12 зэрэг 
цитокины ялгарлыг нэмэгдүүлэн, Th1 хэв шинжийн Ig-
G2a эсрэгбиеийн нийлэгжлийг ихэсгэдэг байна.7

	 Мөн CpG ДНХ-ийн ODNs хэлбэрээр эмчилгээ 
хийхэд Гоблетийн эсийн гиперплазийг бууруулж, 
шүүрэл ялгаралтыг багассанаар харшлын үеийн хурц 
үрэвслийн урвалыг дарангуйлсан байна.8 
	 CpG ДНХ-ээр эмчилсэн хулганад хучуур 
эсийн доорх коллаген ширхгийн хуримтлал 40%-иар 
буурч буй үр дүн илэрсэн бөгөөд энэ нь гуурсан 
хоолойн багтраа, харшлын үед хучуур эсийн доорх 
фиброзыг бууруулдаг гэж дүгнэхэд хүргэсэн байна.9 
	 CpG-ODNs-г хамрын дусаалга хэлбэрээр 
хэрэглэхэд амьсгалын доод замын TSLP (Thymic stro-
mal lymphopoietin)-г бууруулан, Th2 хамааралт 
цитокины түвшин, гуурсан хоолойн шингэн дэх 
эозинофилийн эзлэх хувь, IL-4 ба IL-5 концентраци, 
ийлдсийн OVA өвөрмөц IgE, гуурсан хоолой орчмын 
үрэвслийн зэрэг болон эмнэлзүйн шинжүүдийг 
мэдэгдэхүйц бууруулсан байна.10 
	 Харшлын ринит ба гуурсан хойлойн багтраа 
хавсарсан хам шинж (CARAS- Combined allergic rhini-
tis and asthma syndrome)-ийн үед CpG-ODNs-г 

глюкокортикойд эмчилгээтэй хавсарч хэрэглэх нь 
дангаар хэрэглэснээс илүү үр дүнтэй болох нь 
тогтоогдсон байна.11 
	 Дээрх судалгаануудаас харахад CpG ДНХ-г 
ашиглан харшлын эмчилгээ, урьдчилан сэргийлэлтийн 
менежментэд чухал үр нөлөөтэй эм бэлдмэл гарган 
авах боломж харагдаж байгаа бөгөөд энэ чиглэлийн 
судалгааны ажлыг цаашид нарийвлан хийх 
шаардлагатайг харуулж байна. 
Дүгнэлт:

1.	 Харшлын өвчний үед CpG ДНХ эмчилгээг 
туршин үр дүнг тооцох судалгааны ажлууд 
эрчимтэй явагдаж байна.

2.	 CpG ДНХ-ийн ОDNs хэлбэр нь харшлын өвчний 
эмгэг жамын эмчилгээнд чухал үр нөлөөтэй 
болох нь харагдаж байна. 

Allergic diseases are on the rise in the world's population and occur in many types, including bronchial asthma, allergic 
rhinitis, conjunctivitis, and dermatitis. 
In allergic diseases, the Th1-type immune response is suppressed and the Th2-type response is activated. The use of CpG 
(Cytosine phosphate Guanine) DNA in the treatment of allergic diseases activates the Th1-type immune response, sup-
presses the Th2-type immune response, and reduces the production of IgE from B cells. CpG DNA is a short molecule 
that contains the unmethylated cytosine and guanine dinucleotides in DNA. 
To determine the main effects of CpG DNA therapy in allergic rhinitis and bronchial asthma, research articles and analy-
sis have shown that CpG DNA therapy is important in the treatment of allergic diseases. 

